
Орта кюн,

ВРЕМЯ

МАШУК-2013МАШУК-2013

ЗА М А Н

ЭКОНОМИКА

4 бет

Къашхатау 
башында - 

тёгерек ташла

4 бет

Чегем 
чучхурла

Актёр, режиссёр, 
музыкант, 

 профессор

2 бет

Документле

3 бет

Нальчикде Калмыков орам-
да жашау юйню хайырла-
ныргъа берирге хазырлана 
турадыла. Бу жангы мекямгъа 
шахарны общежитлерини 
биринде жашагъанланы кё-
чюрюрге айтадыла. Мекям 
сентябрьни ахырына хазыр 
боллукъду. Аны юсюнден ре-
спубликалы Правительствону 
кенгешинде айтылгъанды. Ол 
а бу кюнледе премьер Руслан 
Хасановну предсеталельлик 
этиую бла бардырылгъанды.

Къурулуш эм архитектура 
министрни къуллугъун толтур-
гъан Ирина Кауфова бусагъат-
да юйню къурулушу тохтаусуз 
бардырылгъанын, аны битди-
рирге керекли 6,8 миллион 
сом республикалы инвестиция 
программада кёргюзтюлюнн-
генин да билдиргенди.

Дагъыда, ол айтханына кёре. 
Прохладный шахарда 200 жери 
болгъан эм Огъары Курпда 100 
жери болгъан сабий садланы 
къурулушларыны проектлерин 
хазырлау бла байламлы кон-
курсла бардырыладыла. Аладан 
сора да, «жол картагъа» тийиш-
лиликде быйыл республикада 
Нальчикде, Нарткъалада, Ка-
менномостда бла Тёбен Жем-
талада 4 сабий учрежденияны 
къурулушлары башланырыкъ-
дыла. Культура министр Руслан 
Фиров а кенгешде КъМР-ни 
Къыраллыгъыны кюнюне ха-
зырланыу къалай баргъаныны 
юсюнден айтханды. Байрамны 
бардырыуну программасында 
кёп тюрлю жамауат жашау, 
культура магъаналы, адамланы 
кёллерин кётюрлюк, кёп адам 
къатышырыкъ спорт оюнла 

бардыла. Ала 31-чи августда 
бла 1-чи сентябрьде бардырыл-
лыкъдыла.

Быйыл 1-чи сентябрь ыйых 
кюннге тюшгенин эсге алып, 
кенгешге къатышханланы айты-
улары бла школлада къууанчлы 
линейкала, битеу къыралда бир 
кюн болуучу «Саулукълу сабий-
ле- саулукълу юйюрде» деген 
дерсле билим бериу учреждени-
ялада  баш кюн 2-чи сентябрьде 
бардырыллыкъдыла. Алай бла 
Къабарты-Малкъарны жамауа-
ты Республиканы бла Билимни 
кюнлерине аталып бардырыл-
лыкъ къууанчлы ишлеге къаты-
шыргъа, зауукълукъ алыргъа 
онг табарыкъдыла.

КъМР-ни Башчысыны бла 
Правительствосуну

пресс-службасы.

КъМР-де юй хайырланылыргъа берилликди эм
алты сабий садны къурулушу башланырыкъды

«Машук-2013» жаш тёлю лагерьге баргъанла-
ны биринчи къаууму тюнене Нальчикге къайт-
ханды – битеу да 130 адам. Алагъа 450-жыл-
лыкъны майданында КъМР-ни Парламентини 
Жаш тёлю палатасыны башчысы Жаппуланы 
Мусса, ата-аналары, къарындашлары, эгечле-
ри, тенглери да тюбегендиле. 

Жаш адамла Пятигорскеде бир ыйыкъны туруп, кёп тюрлю 
жаны бла проектлерин къоруулагъандыла. Биз аланы бир къауу-
муна тюбеп, «Машукда» не ишлегенлерини, проектлери не затха 
жораланнганларыны, ала аланы къалай къоруулагъанларыны 
юсюнден да айтырларын тилегенбиз.

Курданланы Мырзабек музыкантды. Къабарты-Малкъар къырал 
университетни бошагъанды. Рок музыканы бек жаратады. Бирге-
сине къыл къобузун элтип баргъанды. «Ингирликде, -дегенди ол 
бизни бла ушагъында, -бош заманыбызда, мен согъуп, башхала 
жырлап тургъанбыз. Тёгерегибизге бизни жерлешлерибизден 
сора да, башха республикаладан келген къызла, жашла да жый-
ыла эдиле. Къысхасы, заманыбызны бек зауукълу ётдюргенбиз.

СУРАТДА: (солдан онгнга) Аминат Болова, Жабелланы 
Гульнара, Курданланы Мырзабек, Малкъарланы Зульфия, 
Залина Балкарова.

Ахыры 2-чи бетдеди.

Кёллери кётюрюлюп къайтхандылаКёллери кётюрюлюп къайтхандыла

Ахыры 2-чи бетдеди.

КъонакъбайлыкъКъонакъбайлыкъ

Къууанчлы ингирни Аттала-
ны Азнор къонакъбайлыкъны 
юсюнден жыры бла ачханды. 
Андан сора Билим бериу эм 
илму министерствону башчы-
сыны орунбасары Геккиланы 
Солтан, сахнагъа чыгъып, 
жыйылгъанланы а лгъыш-
лагъанды. «Къонакъбайлыкъ» 
бюгюн бошалмайды, сизни бу 
кюнледе туугъан шуёхлугъугъ-
узну жилтини энди ёчюллюк 
тюйюлдю», -дегенди.

Ол билдиргенича, проект 
андан ары бардырыллыкъды. 

Юч жыл мындан алгъа баш-
ланнганында, анга бир ненча 
жаш къатышхан эсе, бу жол 
Север-Кавказ республикаланы 
барыны да келечилери къошул-
гъандыла - битеу да 70 адам. 
Аладан отуз чакълы бири Чечен, 
Къабарты-Малкъар, Къарачай-
Черкес, Север Осетия-Алания, 
Ингушетия, Дагъыстан респу-
бликаладан эдиле. 

Къонакъда тургъан жашла-
дан бир къаууму кеслерини эм 
къонакъбайларыны юслеринден 
хапар айтхандыла. Бир ыйыкъ 

бир кюн кибик кёрюннгенин 
чертгендиле. Болсада ол къысха 
заманны ичинде ала къарын-
дашлача болгъандыла. 

Сёз ючюн, Чечен Республи-
када жашагъан Орсхановла 
Къабарты-Малкъардан, Къа-
рачай-Черкесден, Север Осе-
тия-Аланиядан, Инг ушетия-
дан бир жолгъа бешеуленнге 
къонакъбайлыкъ этгендиле. 
Малика Орсханова айтханнга 
кёре, жашла бары да кесле-
рин тап жюрютгендиле, тюз 
ёз юйлериндеча болгъандыла. 
- Кеслери уа жарыкъ кёллюле. 
Нёгерлерини хар бирине да ала 
чам атла атагъандыла. Намаз 
этгеннге «Аллахха табыннган», 
кёп билгеннге «Мистер эрудин», 
мени жашыма уа «Эринчек» деп 
атагъандыла. Аны уа мен юйрет-
генме алагъа, -дейди чеченли 
тиширыу.

КъМР-ни Билим бериу эм илму министерствосу-
ну себеплик этиую бла бир ыйыкъ мындан алгъа 
«Патриот» жамауат организация башлагъан  
«Къонакъбайлыкъ-2013» деген жаш тёлю проект 
тюнене бошалгъанды. Анга аталып, Нальчикде 
«Ридада» къонакъ юйде байрам къуралгъанды. 
Ары, проектге къатышхан жашладан сора да, 
ата-анала, ыннала, аппала, эгечле, къарындаш-
ла да келгендиле.

Жазылыу - 2013Жазылыу - 2013

Бизни индексибиз Бизни индексибиз - - 5153251532

Хурметли жамауат!

Жазылыуну тёрт айгъа багъасы 268 сом 88 капекди.

Сиз бир тюрлю сылтау бла 2013 жылны 

25-чи августха дери жазылыуну жарашдырсагъыз, 

м 88 капекди

ны

сагъызз, 
ана тилибизде чыкъгъан газетни 1-чи сентябрьден 
алып башларыкъсыз.

къалгъан эсегиз, ишни тюзетирге онг барды. 
экинчи жарымына «Заманнга» жазылмай 

ЭсгертиуЭсгертиу

2013 жылны сентябрь айыны 29-суна дери 
«Россия 10» деген кёп медиялы проект-эриши-
уню экинчи кезиую бардырылады. Анга, белги-
лисича, Элбрус да къатышады. 

Бюгюнлюкде ол 40-чы жердеди. Аны ючюн къол 
129 171 адам кётюргенди. Минги тауну рейтингде 
кётюрюр ючюн, 1880 номерге 34 деген тексти бла 
СМС жиберирге керекди. Бир сообщенияда бир-
гелей юч адам къол кётюрюрге боллукъдула, аны 
пробеллери бла 34 34 34 деп иерге тийишлиди. 
Багъасы НДС бла бирге 3, 54 сомду. Андан сора 
да, Интернетде, http://10russia.ru/object 34 деген 
ссылка бла кирип, къол кётюрюрге онг барды.

Шёндю проект-эришиуде биринчи жерни Че-
чен Республиканы алгъыннгы башчысы Ахмат 
Кадыровну атын жюрютген «Чеченни жюреги» 
деген межгити алады. Аны 5 519 183 адам сай-
лагъанды.

Эсигизге салайыкъ, 2008 жылда Элбрус Рос-
сейни эм ариу жети жерини санына кирген эди. 

Басмагъа КУЛЬЧАЛАНЫ Зульфия
хазырлагъанды.

Бир ыйыкъ, бирБир ыйыкъ, бир
кюн кибик, оздукюн кибик, озду

Правительство

КъМР-ни Экономиканы айнытыу 
министерствосуну бёлюмюнден 
билдиргенлерине кёре, республи-
када быйылгъы жылны биринчи 
жарымында 479 гитче предприятие 
бар эди. Аланы хар биринде да 
уруннганланы саны 16-100 адам 
болады.

Бу предприятияладан 126-сы 
жарашдырыучу производство бла 
кюрешеди, эл эмда агъач мюлк 
бёлюмледе - 43, къурулушда - 68, 

оптовый эмда розница сатыу-алы-
уда, сора транспорт средствола-
ны, мотоцикллени эмда бытовой 
техниканы ремонт этиуде - 95. 
Дагъыда транспорт эмда связь 
жумушла бериу ишни 37 предпри-
ятие бардырады, саулукъ эмда 
социальный бёлюмде уа бешиси 
урунады. Къонакъ юйлени бла 
ресторанланы ёлчеми да оналты 
болгъанды.

Гитче предприятияланы бары-

сында да уруннганланы саны, бу 
кезиуде 261 адамгъа кёбейип, 
11050-ге дери жетгенди. Аланы 
асламысы – 3774 адам -жарашды-
рыучу производстволада ишлейди-
ле, къурулушда - 1477, транспорт 
средстволаны, мотоцикллени эмда 
бытовой техниканы ремонт этиуде 
уа 1549 адам урунады.

Саулай алып тергегенде, пред-
приятияланы барысыны да обо-
роту 8413,7 миллион сомгъа дери 

жетгенди. Бу ырысхыны асламысы 
– 3155,4 миллион сом - оптовый 
эмда розница сатыу-алыуда бла 
автотранспорт средстволагъа 
ремонт этиудеди, 2936,1 миллион 
сом а - жарашдырыучу бёлюмде.

Инвестицияланы юслеринден 
айтханда, ала бегирекда кёп (45,8 
миллион сом) жарашдырыучу 
предприятиялагъа эмда къурулуш-
ха (19,8 миллион сом) этилгендиле.

Бизни корр.

Гитче предприятияланы къыйматы ёседи

Энтта халны тюзетирге онг бардыЭнтта халны тюзетирге онг барды

-Арсен Баширович, сиз граждан 
обществону институтларына бек 
уллу эс бургъаныгъызны, эштада, 
менден иги киши биле болмаз. Не 
десенг да, мен КъМР-ни Жамауат 
палатасында Жаш тёлю советни 
члениме. Жаш тёлюню респу-
бликада бола тургъан ишлеге 
къатышдырыуну сиз баш борчла-
дан бирине санайсыз. Сиз акъыл 
этгенден, КъМР-де жаш тёлю поли-
тика къаллай болургъа керекди?

-Сау бол быллай соруу бергенинг 
ючюн. Иги сагъыш этип къарасакъ, 
быллай оюмгъа келебиз: 90-чы 
тутхучсуз жыллада жаш тёлюню 
юйретиуню къырал системасы 
бузулгъан эди, аны жашау жолгъа 
тюзетген жамауат институтла да  
жокъ болур чекге жетген эдиле. 
Мен акъыл этгенден, бусагъатда 
жаш тёлюню ичинде не зат бола 
тургъанын эмда власть органла 
жаш адамлагъа аягъы юсюне 

турургъа къалай болушургъа бол-
лугъун билгенни магъанасы ул-
луду. Мында мен эки уллу борчну 
айырлыкъ эдим. Биринчиси - жаш 
тёлюню социализациялауну си-
стемасын (инфраструктураны, 
кадрланы, методиканы) жангыдан 
къурауду. Экинчиси - жаш адамла-
ны араларында терс ниетлени бла 
ишлени къурутууду, не къадар аз 
этиудю) эмда аланы социальный 
жумушлагъа къошууду.

Былайда сёз кёп ишлеге жаш-
ланы бла къызланы адамланы 
саны кёп болсун деген мурат бла 
къатышдырыуну юсюнден бармай-
ды. Энчи амалла керекдиле. Жаш 
тёлю бла ишлеген ведомствола 
уа тамата тёлюню сынаууна, адет-
тёрелерине, ол багъалы кёрген 
затлагъа юйретиу ишни тап къурар-
гъа борчлудула. Ол жамауатны бла 
къыралны тутхучлу айныуларына 
бек керекди.

Мен жаш адамла бла терк-терк 
тюбеширге кюрешеме, ала къа-
лай тургъанларын, аланы не затла 
жарсытханларын, тынгысыз этдир-
генлерин билирге сюеме. Саулай 
алып айтханда, ёсюп келген тёлю-
бюз аман тюйюлдю, намыслыды. 
Анга болушургъа, жол юйретирге, 
тутхучлулукъ этерге керекди. Ол а 
жаланда властьны борчу тюйюлдю. 
Ол школ устазланы, бек алгъа уа 
ата-аналаны, юйюрню ишлери-
диле. Биз жаш адамланы не зат 
къыйнагъанын билирге, алагъа 
шёндюгю дунияда кеслерине жер 
табаргъа болушургъа керекбиз.

Арсен Арсен КАНОКОВКАНОКОВ::                Кавказда жаш тёлюКавказда жаш тёлю
политиканы жашауда бардырыуда политиканы жашауда бардырыуда 
адет-тёрелерибиз болушадылаадет-тёрелерибиз болушадыла

Бюгюн «Машук-2013» жаш тёлю лагерьде Къабарты-Малкъарны кюнюдю. 
Тёреде болгъаныча, быллай кюн форумда уллу байрам къурайдыла. Быйыл 
КъМР-ни Башчысы Арсен Каноковну буйругъу бла аны программасына спорт 
эм культура ишле да къошулгъандыла. Форумчула кёкусин-кандан дунияны 
чемпиону Тимур Гасташев бла зарядка этерикдиле, спортну алты тюрлюсюн-
ден эришиулеге къарарыкъдыла. Алагъа деп «Балкария» фольклор-этногра-
фия къырал ансамбльни, «SKstyle» шоу-группаны, «Арт-синдикат» ансамбльни 
рок музыкантларыны къатышыулары бла концерт кёргюзтюллюкдю.

Форум башланырны аллында Арсен Каноков аны бардырыу жанлы бол-
гъанын айтып, ол жаш адамлагъа фахмуларын, хунерликлерин кёргюзтюрге 
онг бергенин чертгенди. «Машук-2013» форумгъа къатышханладан бири, 
КъМР-ни Жамауат палатасында Жаш тёлю советни члени Ратмир Коцевге 
берген интервьюсунда ол жаш адамланы хунерликлерин ачыкълап, аны 
туугъан республикагъа таплыкъгъа хайырланыр ючюн, не этерге керек бол-
гъаныны юсюнден айтханды.

Ахыры 2-чи бетдеди.

МАГЪАНАЛЫ ТЕМАМАГЪАНАЛЫ ТЕМА



Орта кюн, 2013 жылны 22-чи августу2
Интернет-версия: zaman.smikbr.ru

Ахыры. Аллы 1-чи бетдеди.

Документле

Россей Федерацияны Президентини «Россей 
Федерацияны гражданларыны жамауат башлам-
чылыкъларына «Российская общественная инициа-
тива» интернет-ресурсну хайырланыу бла къарауну 
юсюнден» 2013 жылда 4-чю мартда чыгъарылгъан 
183-чю номерли Указына тийишлиликде:

1. Къабарты-Малкъар Республиканы Правитель-
ствосунда жамауат башламчылыкълагъа къарарыкъ 
эксперт ишчи къауум къураргъа.

2. Къабыл кёрюрге:
Къабарты-Малкъар Республиканы Правительство-

сунда жамауат башламчылыкълагъа къарарыкъ 
эксперт ишчи къауумну составын;

Къабарты-Малкъар Республиканы Правительство-
сунда жамауат башламчылыкълагъа къарарыкъ 
эксперт ишчи къауумну юсюнден Болумну.

3. Къабарты-Малкъар Республикада къырал 
властьны толтуруучу органыны Россей Федерацияны 
Президентини «Россей Федерацияны гражданлары-

Къабарты-Малкъар Республиканы Правительствосуну

Б У Й Р У ГЪ У
2013 жылда                       19-чу августда                     №447-рп

Къабарты-Малкъар Республиканы Правительствосуну 2013 жылда 
19-чу августда чыгъарылгъан 447-рп номерли буйругъу бла къабыл кёрюлгенди

Къабарты-Малкъар Республиканы Правительствосунда
жамауат башламчылыкълагъа къарарыкъ эксперт ишчи 

КЪ А У У М
Кодзоков М.М. - Къабарты-Малкъар Республиканы 

Правительствосуну Председателини орунбасары (ишчи 
къауумну башчысы)

Кумахов М.Л. - Къабарты-Малкъар Республиканы 
асламлы информация органла, жамауат эм дин 
организацияла жаны бла министри (ишчи къауумну 
башчысыны орунбасары)

Абазова Е.Х. - Россей Федерацияны Юстиция 
министерствосуну Къабарты-Малкъар Республикада 
Управлениясыны таматасыны орунбасары (ыразы-
лыгъына кёре)

Амшокова Ф.К. - Къабарты-Малкъар Республиканы 
Профсоюз организацияларыны биригиуюню предсе-
датели (ыразылыгъына кёре)

Баждугов Т.А. - Къабарты-Малкъар Республиканы 
экономиканы айнытыу министри

Дядченко В.Г. - Къабарты-Малкъар Республиканы 
Башчысыны Администрациясыны къырал службаны, 
кадрланы эмда жер-жерли самоуправленияны ишлери 
жаны бла управлениясыны бёлюмюню таматасы

Емузова Н.Г. - бийик профессионал билим бер-
ген «Х.М.Бербеков атлы Къабарты-Малкъар къырал 
университет» федеральный къырал бюджет билим 
бериу учрежденияны Билим бериуде ишлегенлени 
усталыкъларын кётюрюу эмда жангыдан хазырлау 
жаны бла институтуну директору (ыразылыгъына кёре)

Зумакъулланы Б.М. - Къабарты-Малкъар Респу-
бликада Адамны эркинликлери жаны бла уполномо-
ченный

Канунников А.Д. - орус тарыхны бла культураны 
«Вече» жамауат биригиуюню таматасы (ыразылыгъ-
ына кёре)

Керефов М.А. - Къабарты-Малкъар Республиканы 
финансла министри

Кильчуков А.И. - гитче эм орталыкъ предпринима-
тельствону «Опора России» деген битеуроссей жа-

ны жамауат башламчылыкъларына «Российская 
общественная инициатива» интернет-ресурсну 
хайырланыу бла къарарыкъ уполномоченныйини 
борчу Къабарты-Малкъар Республиканы Асламлы 
информация органла, жамауат эм дин организаци-
яла жаны бла министерствогъа салынады.

4. Къабарты-Малкъар Республиканы муници-
пальный районларыны бла шахар округларыны 
жер-жерли администрациялары 2013 жылда 1-чи 
октябрьге дери жамауат башламчылыкълагъа 
къарарыкъ муниципальный эксперт къауумланы 
къурап бошаргъа тийишлидиле.

5. Бу буйрукъ къалай толтурулгъанына кон-
троль этиу Къабарты-Малкъар Республиканы 
Правительствосуну Председателини орунбасары 
М.М.Кодзоковну бойнуна салынады.

Къабарты-Малкъар Республиканы
Правительствосуну Председатели             Р.ХАСАНОВ   

мауат организациясыны Къабарты-Малкъар регион 
бёлюмюню председатели (ыразылыгъына кёре)

Коков Н.Х. - Къабарты-Малкъар Республиканы 
Башчысыны Администрациясыны къырал-право 
управлениясыны таматасыны орунбасары

Крецкий Е.Н. - Прохладный шахар округну жер-
жерли администрациясыны башчысыны къуллугъун 
толтургъан (ыразылыгъына кёре)

Кючменланы Т.М. - Къабарты-Малкъар Республи-
каны энергетика, жашау журт-коммунальный мюлк 
эм тариф политика жаны бла министри

Маслов Н.А. - «Къабарты-Малкъар Республиканы 
муниципальный къуралыуланы совети» Ассоциа-
цияны толтуруучу директору, Къабарты-Малкъар 
Республиканы Жамауат палатасыны члени (ыразы-
лыгъына кёре)

Семенов П.Г. - Къабарты-Малкъар Республиканы 
билим бериу эм илму министри

Тюбейланы А.И. - Къабарты-Малкъар Республика-
ны урунуу эм социальный айнытыу  министри

Шетова И.М. - Къабарты-Малкъар Республиканы 
саулукъ сакълау эм курортла министри

Эндрейланы Б.А. - «Нальчик» банкны (чекленнген 
жууаплылыгъы болгъан обществону) правленини 
председатели  (ыразылыгъына кёре)

Шауаланы И.П. - Къабарты-Малкъар Республиканы 
Парламентини депутаты (ыразылыгъына кёре)

Шибзухов З.М. - Къабарты-Малкъар Республиканы 
Асламлы информация органла,жамауат эм дин ор-
ганизацияла жаны бла министерствосуну бёлюмюню 
таматасы  (ишчи къауумну секретары)

Хашхожева Т.Б. - Къабарты-Малкъар Республика-
ны Парламентини Жаш тёлюню, жамауат биригиу-
лени эм асламлы информация органланы ишлери 
жаны бла комитетини председатели (ыразылыгъына 
кёре)

З А   М  А  Н

Ол айтханыча, жашладан бири, 
жашаууна къоркъуу тюшгенине 
да къарамай, черекден бата 
тургъан чеченли къызчыкъны 
чыгъаргъанды. 

Улбашланы Альберт Чечен-
ден келген Алихан Гебертуевге 
къонакъбайлыкъ этгенди. Ол, 
Малкъарны айбат эм тарых 
магъаналы жерлерин кёргюзтге-
нинден сора да, тауча сёлеширге 
да юйретгенди, адет-тёрелери-
биз бла да шагъырей этгенди, 
элде кесини шуёхлары, тенгле-
ри бла да танышдыргъанды. 
Кёп жерледе ала бирге суратха 
тюшгендиле. Алихан Танзиля, 
Аминат атлы къызчыкъла бла да 
шуёх болгъанды. Альбертни, ол 
къызчыкъланы да къонакъгъа 
чакъыргъанды.

Эки жаш, бир ыйыкъны бир-

бир къатларында олтуруп, къу-
лакъларына дайым да бир затла 
шыбырдагъанлай турдула. Аль-
бертни анасы Римма бла атасы 

Юсюп а юйюрюбюзге дагъыда 
бир жаш къошулгъанды, деп къу-
уана эдиле.   

Аллай юлгюлени дагъыда кёп 
келтирирге боллукъду. Алай бек 
башы - проектге къатышхан жаш 
адамланы шуёх байламлыкъла-
рын бир заманда да юзмезге, бир 
бирни терк-терк жокълай турур-
гъа сюйгенлериди. Ала аны бир 
аууздан айтхандыла. Аладан бири 
уа, анасындан эркинлик алып, 
артха, Ингушетиягъа дагъыда бир 
ненча кюннге къайтханды.

Къонакъда тургъанла аны 
юсюнден альбомла да хазыр-
лагъандыла, бир бирлери бла тю-
бешгинчи,  Интернет бла байлам-
лыкъ жюрютюрге келишгендиле. 

Ол кюн атала, анала да, сах-
нагъа чыгъып, къонакъланы, 
къонакъбайланы юслеринден да 
кеслерини оюмларын айта, бир 
бирге жюрек ыразылыкъларын 

билдиргендиле. 
Андан сора саугъалаула баш-

ланнгандыла. Проектге къатыш-
хан жашлагъа эм ата-аналагъа 
сертификатла, грамотала да 
берилгендиле. Чечен Республи-
каны Жаш тёлюню ишлери жаны 
бла министерствосуну келечиси 
Рамазан Караев а, проектге 
къатышып, юйюнде кёп жашха 
къонакъбайлыкъ этгени ючюн 
Малика Орсханованы сыйлы 
грамота бла саугъалагъанды.

«Ридадада» болгъан къууан-
члы ингирни жырчыла КъМР-ни 
эм Ингушетия Республиканы 
сыйлы артистлери Тёппеланы 
Алим, Ауэс Зеушев, Атталаны 
Азнор, Гергъокъаланы Халимат, 
Любовь Шетова, Лилу, «Наль-
шиш» сабий тепсеу ансамбльни 
солистлери бютюн жарыкъ эт-
гендиле. 

ХОЛАЛАНЫ Марзият.

Солдан онгнга: Улбашланы Альберт бла Алихан Гебертуев. Солдан онгнга: Улбашланы Альберт бла Алихан Гебертуев. 

«Машукга» биринчи кере бар-
гъанма да, сокъуранмагъанма.  
Проектими къоруулагъанма. Ол  
музыкантлагъа репетиция база 
къурау бла байламлыды. Грант 
берселе, муратыма жетерме 
деп турама. Андан сора да, кёп 
жумуш этгенбиз. Сёз ючюн, 
спорт эришиуле къурагъанбыз, 
алагъа тири къатышханбыз». 

Малкъарланы Зульфия Къа-
барты-Малкъар къырал универ-
ситетни экономика факульте-
тини экинчи курсуна кёчгенди. 
Ары дери уа 2-чи номерли 
музыка школну фортепьяно 
классын бошагъанды. Ол бу 
жолгъа дери «Селигерде» да 
болгъанды. 

- Бу эки жаш тёлю лагерь 
да сейирлик адамла бла тю-
беширге,  шуёхлукъ жюрю-
тюрге, сынауубузну бир бирге 
юйретирге онг берген аламат 
майданладыла. Ма мен кесим 
окъуна кёп къызла, жашла бла 
да танышханма. Бир бирибизге 
адреслерибизни, электрон по-
чталарыбызны да бергенбиз. 
Байламлыкъ жюрютюрбюз деп 
турама.    

«Кавказ  вижинди» деген 
проектими жетишимли къору-
улагъанма. Ол Север-Кавказ 
республикаланы жаш адамла-
рыны концерт программаларын 
къурау бла байламлыды. Анга 
«Машукда» бийик багъа берген-
диле. Биз къыралны жанындан 
болушлукъ да тапханбыз. Про-

ектими жарашдырыргъа манга 
Заур Бжихатлов болушханын 
айтыргъа сюеме, анга жюрек 
ыразылыгъымы да билдиреме, 
- дейди ол. 

Жабелланы Гульнара КъМКъУ-
да окъуйду. «Проектими биринчи 
кюнледе окъуна  къоруулагъан-
ма. Алай ол манга бир тюрлю 
чырмаулукъ этмегенди. Аны айт-
ханым, мындан ары жаш тёлю 
лагерьге барлыкъла къоркъ-
масынла, абызырамасынла. 

Ол жаш тёлюге чыгъармачы 
семинарды. Анда тюрлю-тюр-
лю темалагъа тренингле бар-
дырыладыла. 

Проектиме бир тюрлю грант 
алмасам да, мен аны жашауда 
бардырмай къоярыкъ тюйюл-
ме», -деп, уллу базыныулукъ 
бла айтханды.

ХОЛАЛАНЫ Марзият.
СУРАТДА: машукчула 

къайтхандыла.
Суратланы автор алгъанды.

Ахыры. Аллы 1-чи бетдеди.

Кёллери кётюрюлюп 
къайтхандыла

ге айланып, бир юйде жашап 
тургъанларында да, бир бирден 
эрикмегендиле. Ма бу къууан-
члы ингирде да столгъа бир 

Бир ыйыкъ, бир кюн кибик, оздуБир ыйыкъ, бир кюн кибик, озду

КУЛЬТУРА

Санкт-Петербургдан келген экспедиция
къазакъланы турмушларына къарарыкъды

22-чи – 23-чю августда Къа-
барты-Ма лкъарда ха лкъла 
аралы къазакъланы жашау 
турмушларына жораланнган 
фольклор-этнография экспе-
диция ишлерикди. Анга башчы-
лыкъны Санкт-Петербургдагъы 
къазакъ культура фондну пре-
зиденти Юрий Чирков этерик-
ди. Ол таматалыкъ этген эр 
кишиледен къуралгъан «Бра-
тина» хор эм тиширыула кирген 
«Чапура» къауум да репертуар-
ларына терк къазакъланы жыр-
ларын къошхандыла. Экспеди-
цияла асламында Прохладна 
эм Май районлада боллукъду-
ла, сора Екатериноградская, 

Котляревская эм Александров-
ская станицалада ишлерикдиле. 

Ол районланы культура управ-
ленияларыны, культура юйле-
рини таматалары къонакълагъа 
тийишли тюберча хазырлана 
турадыла. Аланы излегенлерине 
кёре, Екатериноградская стани-
цада бир тиширыуну юйюнде 
тохтарыкъдыла.

Надежда Семёновна Должен-
ко станицадагъы культура хоруну 
солисткасыды, терк къазакъ-
ланы адетлерин, тёрелерин да 
иги биледи, аны себепли атала-
рындан, аналарындан къалгъан 
юй кереклени, энди музейде 
турургъа тийишли, тёлюден-тё-

люге ёте баргъан сауут-сабаны, 
юс кийимни да чыгъаргъанды. 
Къонакъла аны юйюнде, музы-
ка жаздырыучу аппаратланы 
жарашдырып, жырланы жаз-
дырлыкъдыла. Сора жылны 
ахырында Санкт-Петербургда 
къазакъ культураны «Слава 
казачья» деген фестивалын 
бардырыр муратлыдыла. 

Экспедициягъа келликле 
Къабарты-Малкъарны Культура 
министерствосуну келечилери, 
библиотекалада эллиле, жама-
уат бла да тюбеширге дейдиле.

Римма ГЕРАСИМОВА.
КъМР-ни Культура мини-

стерствосуну пресс-службасы.

Арсен Арсен КАНОКОВКАНОКОВ::             Кавказда жаш тёлю     Кавказда жаш тёлю
политиканы жашауда бардырыуда политиканы жашауда бардырыуда 
адет-тёрелерибиз болушадылаадет-тёрелерибиз болушадыла

Бизге билим алыргъа итиннген, 
жашаугъа къабыргъасын терк 
жарашдыра билген жаш тёлю ке-
рекди. Къабарты-Малкъарда туууп 
ёсгенле къайда болсала да, ала 
замандан артха къалыргъа керек 
тюйюлдюле. Алай болур ючюн а, 
биз алагъа тап онгла къураргъа 
борчлубуз.

Кавказда жаш тёлю политиканы 
жашауда бардырыуда артыкъ 
бек къыйналыргъа тюшмейди, 
анга бизни адет-тёрелерибиз бо-
лушадыла деп, мен алай къа-
райма. Таматалагъа намыс-сый 
бериу,гитчелеге хурмет этиу, къо-
накъгъа жарыкъ тюбеу дегенча 
адетле юлгю кёргюзтюп турадыла. 
Ма ол жорукъланы кёрюп ёсген 
сабий юйюрюн,тукъумун бедишге 
къалдырлыкъ терс жолгъа бир 
заманда да таярыкъ тюйюлдю. 
Алгъын алай болуп келгенди да: 
биз сыйлы тукъумну адамлары 
болгъаныбызны сезип ёсгенбиз. 
Ол уллу жууаплылыкъды, бизни 
сабийлерибиз да аны гитчеликден 
окъуна сезерге керекдиле.

Жаш тёлюге таплыкъгъа кёп зат 
этерге кюрешебиз, мындан ары да 
анга уллу эс бургъанлай турлукъбуз. 
Нек дегенде жаш тёлю- келир зама-
ныбызды, тамблагъы кюнюбюздю.

- Республикада жаш адамланы 
иш бла жалчытыу не халдады?

-Арт жыллада Къабарты-Мал-
къар экономикасын айнытыугъа 
артыкъда уллу магъана бергенди, 
энди уа ол СКФО-да халкъны иш 
бла жалчытыу жаны бла алчы ре-
спубликаланы тизгининдеди. Анда 
ишсизлени саны СКФО-дан эсе 
азды. Росстатны 2013 жылда март 
айгъа шартларына кёре,  ала 10,6 
процентни тутадыла.

Жаш адамланы юслеринден 
айтханда, бусагъатда муниципаль-
ный районлада бла шахарлада 75 
мингден артыкъ жаш бла къыз иш-
легенин, арендаторланы бла пред-
принимательлени араларында да 
ала мингнге жете келгенлерин бел-
гилерге сюеме. Ол аз тюйюлдю. 
Болсада  жаш тёлю хунерин,кючюн 
да саулай да жаратыргъа сюйге-
нин, биз а аланы усталыкъларына 
кёре ишчи жерле бла барысын да 
жалчыталмагъаныбызны  ангы-
лайбыз. Алай вакансияла бардыла, 
ол санда властьны толтуруучу эм 
законла чыгъарыучу органларында 
да. Правительствода, Парламент-
де, муниципалитетледе жаш адам-
ла кёбюрек болургъа керекдиле. 
Аланы жюрек талпыныулукълары 
барды, ала шёндюгю заманны эн-
чиликлерин биледиле, башларын-
да кёп тюрлю оюмла къайнайдыла. 
Ма аллай борчла салабыз биз кад-
рла бла байламлы политикабызда. 

Бизде Жаш тёлю правительство, 
Жаш тёлю палата, башха жаш тёлю 
организацияла да къуралгъанды-
ла. Ол школлада юйреннген жаш 

адамла иги сынау алып чыгъарыкъ-
дыла, ол а алагъа жашауда жара-
май къаллыкъ тюйюлдю. Фахмулу-
ланы бла хунерлилени юслеринден 
шартланы жыйышдыргъан банк 
къурауну тюзге санайма. Артда, ары 
къарап, республиканы жашнаууна 
юлюшлерин къошарыкъ жашла-
ны бла къызланы ишге салыргъа 
боллукъду.

- Бюгюнлюкде жаш тёлю ла-
герьле кёп регионлада бардыры-
ладыла. Бизни республикада да 
кёп кере болгъандыла аллай уллу 
ишле. «Кавказ-2020» дегенни окъ-
уна эсге тюшюрейик. Ол заманда 
Къабарты-Малкъаргъа къыралны 
юг жанындан активистле жыйыл-
гъан эдиле. Бусагъатда бизни деле-
гациябыз «Машук-2013» лагерьге 
барыргъа хазырлана турады. 
Сиз аллай жаш тёлю форумлагъа 
къалай къарайсыз? Аланы хайыр-
лыгъа санаймысыз?

- Мен аллай жумушланы бек жа-
ратама эмда алагъа не жаны бла 
да себеплик этерге, болушургъа ха-
зырма. Керти окъуна, «Кавказ-2020» 
бек жетишимли болгъанды. Бизде 
аллай ишлеге бек иги болумла 
бардыла. Алай аланы бардырыуну 
жерлери алышына турсала иги 
болур. Бюгюн - бизде, тамбла - Пя-
тигорскеде, келир жыл а-башха ре-
спубликада. Тюрлю-тюрлю жерлеге 
барыргъа, башхала бла танышыр-
гъа, жангы затла кёрюрге,билирге 
керекди.

«Машук» форумну юсюнден 
айтханда уа, ол кесини атын айт-
дыргъанды. Къарачыгъыз, аны 
даражасы къалай ёсгенди. Биз-
де, Къабарты-Малкъарда окъуна, 
быйыл аны ишине къатышыргъа 
сюйгенле мардадан эсе эки кереге 
кёп болгъандыла. Кеслерин тизмеге 

къошдургъан жаш адамланы саны 
500 адамдан озгъанды, заявка уа 
240-гъа берилгенди.

Ары элтилген проектлени магъа-
налары тюрленнгенлерин да эсле-
генме мен. Алгъын аланы асламы-
сы предпринимательликге аталып 
эди да, шёндю уа жаш тёлю соци-
альный вопрослагъа, культурагъа эс 
бурады. Жашла бла къызла башха 
халкъланы адет-тёрелери, мада-
ниятлары бла шагъырейленедиле, 
форумда болгъан интернацио-
налист ниет аланы жюреклерине 
сингнгеди.

Александр Геннадьевич Хлопо-
ниннге, лагерьни къурагъанлагъа 
да Россейни юг жанында аллай 
майдан ючюн ыспас этерге тийиш-
лиди деп,алай къарайма. Аллай 
зат Къабарты-Малкъарны жеринде 
ётдюрюрге керек болса, биз анга бек 
ыразы боллукъбуз. Анга бизде битеу 
онгла бардыла, хауабыз - аламат, 
жаш тёлюбюз-   акъыллы, хунерли.

Алгъын жыллада республика-
быздан баргъан 160 адам финанс 
болушлукъгъа тийишли болгъанды. 
Алагъа берилген ахча 15 миллион 
сомдан артыкъ эди. Ол бек игиди. 
Грантла алгъандан сора бири те-
плица ишлегенди, экинчиси бал 
батманла салгъанды, кёпле же-
талгъандыла муратларына. Ишни 
башларгъа аллай ахча берилгенини 
магъанасы айтып-айтмазча уллуду. 
Алайды да, мен аны хайырлы бол-
гъанын кёреме, алай эсе уа, форум 
магъаналыды, мен аллай ишлеге 
тутхучлулукъ этерге хазырма.

-Арсен Баширович, Сиз билген-
ликден, форумда субъектни кюню 
белгиленеди. Сиз хар заманда да 
анга бир энчи зат хазырлайсыз. Ол 
бизге хычыуун кёрюнеди. Быйыл 
а не боллукъду?

- Мен аны бусагъатда ачыкъ 
этсем, андан не магъана къаллыкъ-
ды. Сейир этерге кюреширикбиз. 
Керти окъуна, алгъыннгы форум-
лада бизни республиканы кюнюн 
айырмалыгъа, эсде къалырча къу-
ралгъаннга  санагъандыла.   Быйыл 
да ол даражаны сакълагъанлай 
къалыргъа керекбиз.

- Алгъын сиз форумчуланы ска-
лодром эм амфитеатр бла саугъа-
лагъан эдигиз. Жаш тёлюге алай 
уллу эс бургъаныгъыз ючюн 
жюрек ыразылыгъыбызны бил-
дирирге сюебиз. Мен сизни жаш 
адамгъа кесин ачыкъларгъа 
эмда муратына жетерге керек 
болгъан проектгеча къарагъа-
ныгъызны бек жаратама. Аллай 
амал  алгъа итинирге, билимни 
ёсдюрюрге талпындырады. 
Бизни республикада жаш тёлю 
къымылдаугъа тутхучлулукъ 
этгенигиз ючюн сау болугъуз.

-«Проектни» юсюнден айтхан-
да, мен былай оюмлайма: хар ин-
сан да хар жаны бла да айныргъа, 
къуру экономикада угъай, спорт-
да, культурада да замандан артха 
къалмазгъа, кесини адет-тёреле-
рин билирге керекди. Россейни 
менталитетин сезерге, шёндюгю 
заманнга келиширге тийишлиди. 
Алай болургъа шёндю онг барды. 
Аны толусунлай хайырланыр-
гъа керекди ансы. Аны ючюн а 
окъургъа, билимни ёсдюрюрге, 
бир жерде турмазгъа, мёхеллик 
этмезге керексиз. Ма ол заманда 
жашауда жетишимли бардырыл-
гъан проект боллукъсуз. Биз а, 
тамата тёлю, сизге тутхучлулукъ 
этерикбиз.

- Сау болугъуз!
- Мен а сизге жетишимле те-

жейме!

Ахыры. Аллы 1-чи бетдеди.

бийик режиссёр курсланы да тауус-
ханды. Москвада жылларында гита-
ра сокъгъандан дерсле да алгъанды. 

Борис бир ненча жырны музыка-
сыны авторуду. Сабий жылларыны 
юсюнден «Сараякъ къазла» деген 
романны бла «В поисках третьей 
реальности» деген китапны жаш 
режиссёрлагъа болушлукъгъа жаз-
гъанды. 

Ол СКГИИ-ни профессоруду. Къа-
барты - Малкъарны халкъ артистиди. 
Театр искусствону айнытыугъа уллу 
къыйын салгъаны ючюн «Амра» халкъ 
саугъагъа тийишли болгъанды. Бу-
сагъатда Борис Къулийланы Къайсын 
атлы малкъар къырал драма театрны 
режиссёруду. 

Окъуу жылла
Къулийланы Борисни 1958 жыл-

дан бери таныйма. Ол менден 
кичирек эсе да, биз бирге къазан-
лаша, окъууда, ишде да бир бирге 
билек бола келебиз. Аллах берген 
фахмусу кёп тюрлюдю, хунер 
сюрюуню кёп жанындан хапары 
барды.

Мен да ол жыл Москвада 
М.Горький атлы Адабият инсти-
тутха окъургъа кирген эдим да, 
театр училищени дирекциясы 
студияны ана тилден окъутургъа 
чакъырады. Алай болгъанлыкъгъа, 
студиячыла да, мен да кёп къал-
май, биржыллыкъла эдик, тилни 
да аладан артыкъ билип, аллайым 
жокъ эди. Болсада бирге ишлеу 
барады. Эсимде уллу ыразылыкъ 
бла тургъан ол эрттегили театр учи-
лищеде бизни студиячыла бла тенг 
окъуйма, аланы окъутхан устазла 
да мени да кёп затха юйретедиле.

Борис Москвагъа гитарасын 
алып келген эди. Барыбыз да аны 
тёгерегине жыйылгъанбыз, жыр-
лагъанына тынгыларгъа. Устазла 
уа, аны кёргенлей, халына къа-
рагъанлай окъуна, айтдыла: ол 
сахнагъа деп туугъанын, жара-
тылгъанын. 

Рольлары
Сахнагъа чыкъгъаны болуп, мен 

аны 3-чю курсдан эсгереме. Сту-
дия Н.Островскийни «Гроза» деген 
пьесасындан юзюкле салгъан 
эди. Къулий улу анда Кудряшны 
ролюн ойнагъанды. Студентлей 
орус классикадан сыфатны, жет-
ген артистча, жетишимли къу-
рагъаны кёпню кёрген щепкинчи 
устазланы къалай ыразы этгенин 
унутмайма. Дагъыда диплом оюн-
лада «Отеллода» Брабанциону, 
«За тех, кто в море» дегенде уа, 
чыганлы жаш Рекалону сыфатла-
рын аламат тап суратлагъанды. 
(Нальчикге къайтхандан сора 
экинчи спектакльде Борисге Ягону 
ролюн берген эдиле).

Не уа «Дорога на край жизни» 
деген эки сериялы, бизни кёчю-
рюлген кюнюбюзню, мухажир жо-
лубузну суратлагъан кинофильм. 
Айтып болмазча къарыусуз чыгъ-
арма! Жолда, жыртыкъ вагонла-
да бара, халкъны азабын кёре, 
акъылдан шашхан таулу къартны 
сыфатындан сора, бизни эсибизде 
не къалгъанды ол таулу халкъны 
ахчасын ашагъан, аны къыйын-
лыгъын а кёргюзталмагъан хосу 
(учхара) кинодан? 

Ол да къаллыкъ болмаз эди – 
аллай бушуулу сыфатны Къулий-
ланы Борис къурамаса! Хакъды: 
ол къурагъан сыфат не болумсуз 
сценаристни, не кинону салгъан 
бегеуюл режиссёрну «усталыкъла-
ры» бла туумагъанды, ол жаланда 
Борисни кесини чыгъармачылыкъ 
жетишимиди.

Режиссёрлугъу
Малкъар сахнаны жангы тары-

хында Борис – европалы билим 
алгъан, сахнаны тасхаларын то-
лусунлай билген режиссёрду. Ол 
деген а, таулу режиссёр, жаланда 
таулу сахнаны чеклеринде ай-
тылыудан чыгъып, спектакльни 
къайсы тилде салса да, ол тилде 
жаппа-жангы суратлау дуниясын 
къурайды, демеклик болады. Сёз 

Мен театргъа 1974 жылда келгенме. Олсагъат 
окъуна А. Пушкинни «Гитче трагедияларында» 
Альберни ролюна кийирген эди Борис. Театрда 
къурагъан сыфатларымы 50-ге жууугъун аны 
бла ишлегенме. Анычалагъа «энциклопедия 
кибикди», дейдиле. 

Ол педагогду, режиссёрду, музыкадан, сурат-
лау искусстводан, театрны тарыхындан, драма-
ны теориясындан билими болмагъанча теренди. 
Къулий улу репетициялада кёп сёлешеди, дерге 
да боллукъду. Алай ол керексизине айтмайды 
бир сёз да. Аны айтханындан сора актёр билген, 
ангылагъан этеди андан не керек болгъанын, 
олтуруп турлугъунг келмейди, олсагъат сахнагъа 
чыгъаргъа тартынаса. 

Бир-бир режиссёрла кеслери айтхандан сора, 

Эсде, тарыхда 
къалгъан оюнла

Не зат бла, не ючюн къала-
дыла Борисни спектакльлери 
къараучуну эсинде? Биринчиден, 
ол драматургияны качествосуна 
уллу эс бурады. Чыгъарманы  
баш магъанасын, оюнну идеясын 
чыгъара биледи. Бизни жазыучу-
ланы пьесаларыны кёбюсю бла 
ишлей, аланы керекли даражагъа 
жетдире келгенди. Экинчиден, 
рольланы актёрлагъа болмагъан-
ча тап юлешеди. Сёзсюз, ол бек 
магъаналыды театрда. Ючюн-
чюден, артистлени, драматургну 
(ол бизни арабызда жашай эсе) 
кесини идеясы бла «аурута» би-
леди. Тёртюнчюден, аны оюнла-
рында аллай хауа болады, тюз ол 
пьесаны заманына, жигитлени 
къылыкъларына келишген. Аны 
асламында музыка бла туудурады. 

«Къуру сезим бла 
узакъгъа бармазса»

«Асламында» деп бош айт-
майма, былайда дагъыда бир 
жашырынлыкъ барды мен ангыла-
магъан. Баям, аны Къулий улу кеси 
да айталлыкъ болмаз, деп тура 
эдим. Нек дегенде искусствода 
кёп затны илму, математика бла 
да ангылатхан къыйынды. Фахму-
лу адам аланы алтынчы сезими 
(интуиция) бла сезеди. Бир жол 
аны юсюнден соргъанымда, ол а 
санап берген эди. 

Къысха келтирсем, аны былай 
айтыргъа боллукъду: «Сёзсюз, ин-
туициясыз болмайды. Алай бизни 
ишде жаланда ол азды. Ишинги 
не жанындан да профессионалча 
билмесенг, билиминг илмугъа 
тенг тюйюл эсе, къуру сезим бла 
хазна узакъгъа кетгин, -дей эди 
ол. - Дагъыда композицияны, ло-
гиканы, реализмни, ирреализмни 
жорукъларын да ангыларгъа 
керекди. Пьесадан фантасмаго-
рияны айырып, башына этерге да. 

Сёз ючюн, Шекспирни «Лир 
патчахында» фантасмагорияны 
чыгъармасакъ, керекли атмосфе-
ра боллукъ тюйюлдю. Режиссёр, 
пьесаны окъугъандан сора, туугъ-
ан сезимлерин унутмай, авторну 
ниетин да кесиники этип, аны ак-
тёрлагъа ангылатыргъа борчлуду. 
Ма былайда интуицияды ишни эм 
башы. Оюнну сала уа, режиссёр 
хар актёргъа авторну энергетика-
сын берген этеди. Ала бары да тюз 
къуралып, ол да тюз ишлесе, сах-
нада керек хауа тууады. Мени кёз 
жашларым барадыла репетиция-
ны кезиуюнде, хар сурат жюрегим 
бла ётеди да. Ол заманда жетеди 
оюн да къараучуну жюрегине…» 

«Къанлы той»
Испанлы драматург Гарсия 

Лорканы «Къанлы тою» Шимал 
Кавказны театрларында дайым да 
салыннган трагедияды. Андагъы 
болум, чюйрелик, жигитлени 
жашау жорукълары бизни халкъ-
лагъа сейир келишедиле. Аны ёз 
тилибизге Къулийланы Къайсын 
кёчюрген эди да, малкъарлы автор 
жазгъанча алай эшитилинеди ол 
сахнадан. Мында толу ачылгъанды 
ол заманда жаш актриса Байзул-
лаланы Розаны терен фахмусу 
Ананы ролюнда. Бапыналаны За-
риф (Леонардо) бла Атмырзаланы 
Магометни (Киеулюк) сыфатларын 
да белгилеучюдюле. Экинчи кере 
уа анга М. Горький атлы орус теат-
рда къарагъанбыз. 

Мени сейирге къалдыргъан, 
ол заманда орус труппада энчи 
билимлери болмагъан актёрла да 
ишлегендиле. Аладан бир къаууму 
да ойнагъанды оюнда. «Къанлы 
тойнуча» къыйын материалны ала 
бла сахнагъа кёчюргенни къаллай 
ауур иш болгъанын ангылатхан, 
аны салгъан кибик, ауур ишди. 
Премьерада ол актёрла профес-

Актёр, режиссёр, музыкант, профессор
Къулийланы Борисге - 75 жыл

Бу статьяны Тёппеланы Алим  2008 жылда жазгъанды. 
Ала, Борис бла Москвада бир жыллада окъуп, артда 
Алимни жашауу да театр бла байламлы болгъаны себеп-
ли бирге урунургъа да тюшгенди. Эки фахмулу адам бир 
бирге хурмет этгендиле, тутхан ишлерине салгъан уллу 
къыйнларыны магъанысын да ангылагъандыла. Мында 
аны юсюнден Тёппе улу толу айтады. 

Жангы сёз айтады,
жангы сыфат къурайды

Къулийланы Борис кёп театрда, 
кёп тилде спектакль салгъанды. 
Кёп къараучуну ыразылыгъын 
алгъанды. Алай аны режиссёр да, 
жазыучу да, жырчы да, артист да 
къадарында насыбы ёз миллети 
бла байламлыды, кеси миллетини 
маданиятына къошхан юлюшю 
бла айтхылыды. Мен быллай тен-
глешдириу этерге сюеме: бизни 
тепсеу хунерибизде Улбашланы 
Мутайны бла Къудайланы Мух-
тарны закийликлери къалай эсе, 
сахна санатыбызда Борисни за-
кийлиги да алайды. 

Аны гюржюлю А.Чхеидзени 
«Кёпюр», румынлы Деминганы 
«Жамауатны оюму», татарлы 
Миннулинни «Сагъыш», француз-
лу Мольерни «Жалгъан дохтур», 
бразилиячы Фигейредону «Эзоп», 
испанлы Гарсия Лорканы «Къан-
лы той» деген пьесаларына кёре 
ана тилде салгъан спектакльлери 
малкъар театрны тарыхыны жа-
рыкъ бетлеридиле. 

Бегирекда Юсюпланы Хамит 
Эзопну ролюнда. Ол оюн жаша-
уну малкъар хыйсабына, акъыл-
манлыкъны бла менсиниулюкню 
малкъар къарамына бирда аламат 
келише эди. Аны режиссурасы да, 
баш рольну кертилиги бла театр се-
зимибизни ёсдюрген, театрны кесин 
а профессионал даражагъа кётюр-
ген толу чыгъармачылыкъ ишди. 

Дуния драматургияны алып 
айтханда уа, бизни Борис салгъан 
юч оюнубузну – Шекспирден «От-
елло», Гарсия Лоркадан «Къанлы 
той», Мустай Каримден «Ай ту-
тулгъан кече» - Малкъарны театр 
къулталыгъыны бийикге чыкъгъан 
кезиуюдюле, чыгъармачылыкъ 
жаны бла алып айтханда – клас-
сикадыла.

Пьесаларымы сала
Борис малкъар драматургла 

Маммеланы Ибрагимни, Боташ-
ланы Иссаны, Токумаланы Жагъа-
фарны пьесаларын да салгъанды. 
Мен жазгъанладан экиси – «Ком-
мунист» бла «Артутай» - аны спек-

да болуучусуна шагъатды! Ол за-
манда къызыл комиссарла этген 
артыкълыкъ Кочарны сыфатында 
жыйышдырыла эди. Аны ролюн 
Бапыналаны Зариф къалай ой-
нагъаны уа кёплени эслеринде 
къалгъан болур.

«Коммунист», Россейде театр 
чыгъармаладан игиси болуп, 
Москвагъа чакъырылгъанды. Ол 
Борисни режиссёр фахмусуну 
уллулугъуна шагъатды. Дагъ-
ыда: жашау кертилик суратлау 
теренликде ачыкъланса, анга 
дау этген не уа аны сансынмай 
къоюу къыйын ишледен болгъа-
ны туурады. 

Бусагъатда, Совет власть ат-
дан жыгъылгъандан сора, аны 
ызындан жумдурукъ кезегенле 
ол заманда бизге кезегендиле 
жумдурукъну! «Эй-хей, сюйген 
властыбызгъа кир жагъып, ол 
неге ушагъанды» - деп, кёзбау 
- текота кокаланып, аллай кир 
тауушлу пьесаны жазгъанны, 
аллай жалгъан даулу спектакль 
салгъанны къачан тутадыла деп 
сакълай эдиле. Шукур болсун, 
биз тутулмагъан эдик, кертини уа 
айталгъан эдик!

Режиссёр, жырчы, макъамчы, 
гитарачы деп, санат жанындан 
къайсы хунерни алып айтсанг 
да, Къулийланы Борисни энчи 
ышаны, ауазы, тамгъасы барды. 
Аны жырларын халкъда сюйюп 
айтадыла, кеси жырласа, не уа 
гитара сокъса, балсытып, зауукъ 
этип тынгылайдыла. Жарыкъ-
лыкъ ишлерибизге жан салгъан 
адамыбыз.

Борис кёп иш этгенди, мындан 
ары да кёп иш этеригине сёз да 
жокъду. Кесини жарыкъ фахмусу 
бла халкъыбызны аслам иги ыша-
нын, иш ахлу, чомарт, хунерли 
къылыкъларын бирикдиреди. 
Суратлау чыгъармачылыкъны 
къайсы жанындан алса да, сезим 
къозгъарча, жангы сёз айтады, 
жангы сыфат къурайды.

ТЁППЕЛАНЫ Алим,
КъМР-ни халкъ жазыучусу 

«Репетицияны кезиуюнде 
кёз жашларым чыгъадыла»

ма, сахнада аллай къызыулукъ, 
бийик градус бар эди: сирнекни 
жандырып атханлай, болгъанны от 
аллыкъча. Борис анга къалай бла 
жеталгъанды? Билмейме. 

Бу оюмуму экинчи кюн малкъар 
актёрлагъа айтханымда, биринчи 
оюннга къатышхан Баккуланы 
Лариса: «Бизни спектакльде да 
алай эди, от алып къаллыкъ сунар 
эдинг», -деген эди. Аллай градуссуз 
Лорканы «Къанлы тою» болмай-
ды. Ол артыкъ къан кюсегенлик 
тюйюлдю - авторну энчилигиди, 
жигитлени жашаулары, аланы ачы 
къадарларын кёргюзтюуню амалы. 

Малкъар театр бу оюнну 1982 
жылда Москвада да кёргюзтгенди. 
Ара газетле, журналла да кёп ариу 
сёз айтхандыла аны юсюнден. Бо-
рис «В поисках третьей реальности» 
деген китабында жазгъаннга кёре, 
спектакльде Испанияны посолу 
бизни республиканы таматаларыны 
къатында Къулий улуну кеслерин-
де Гарсия Лорканы чыгъармачы-
лыгъына аталып бардырыллыкъ 
фестивальгъа чакъыргъанды. Ол 
заманда сёз берип, артда уа ары 
жибермей къойгъандыла.

Жырны макъамын 
тюшюнде эшитгенди

Режиссёр эки оюнну да тенглеш-
дирсе, Орус театрдагъын сайлау-
чуду. Биринчи кере салгъанында, 
авторда болгъан сюрреализмни 
башына чыгъаралмагъанды (за-
ман башха эди, Испаниягъа бар-
магъаныны сылтауу да андады), 
алайсыз а «Къанлы той» башха-
ракъ пьесагъа бурулады. Экинчи 
кере сценографияда, тепсеуледе 
да аны толу кёргюзтгенди. Бу оюнн-
га «Бешик жырны» музыкасын да 
режиссёр кеси жазгъанды. 

Малкъар театрда режиссёр Ра-
вельни «Болеросун» хайырланнган 
эди. Орус театрда спектакльге ол 
келишмегенди, оюн ахырысы бла 
да башха эди да. Премьерагъа бир 
ненча кюн къалгъанында да, музы-
ка хазыр тюйюл эди. Композитор 
В.Коржавин да болушалмагъанды 
Къулий улуна. Кече ол тюшюнде 
эшитгенди жырны макъамын. 
Олсагъат туруп, аны къагъытха 
жазып къойгъанды. «Ол манга 
жууапсызлай къалады, чыгъарма-
чылыкъда кёп затча: къалай тюрлю 
къурагъанма «Бешик жырны», -деп 
жазады  Борис аны юсюнден. Бу 
сёзле ол башында айтхан чыгъар-
мачылыкъны илму бла ангылатыр 
амал хар хаманда болмагъанына 
келедиле…

«Поминальная молитва»
Г. Горинни «Поминальная молит-

васыны» темасы малкъарлылагъа 
да жууукъду. Режиссёр, пьеса бла 

Спектакльни эпиграфына режис-
сёр «Не спрашивай – по ком зво-
нит колокол – он звонит по тебе», 
-деген белгили сёзлени алгъанды. 
Жарсыугъа, ол азапны артда мал-
къарлыладан сора, дагъыда бир 
ненча халкъ да сынагъанды. Ким 
айталлыкъды энди аллай къужур 
иш боллукъ тюйюлдю, деп. Аны 
юснден сагъыш этерге, бюгюннгю 
мамыр кюнюбюзню сакъларгъа 
чакъырады спектакль. Сора, мен 
оюм этгенден, кёчгюнчюлюкню 
сабийлей толу сынагъан таулу ре-
жиссёр геноцидни юсюнден кесини 
ёз сёзюн айтыргъа да излегенди.  

Бийик багъа
Эсимдеди, Москвадан келген 

кесаматчыла анга къарагъандан 
сора, бир кесек абызырагъан да 
этип (баям, сакъламагъандыла 
Нальчикде аллай бийик даражада 
салыннган оюннга къарарыкъбыз 
деп), аны бла бирге уа къалай 
къууаннган эдиле режиссёр бу 
къыйын пьесаны уста салгъанына. 
Н. Жегин труппаны аллында ол 
кюн: «Москвадан жангы театрны 
сюйген кесаматчы келип, сиз эски 
театрсыз десе, ийнанмагъыз. Сиз 
бюгюннгю кюннге кёре, аламат 
ишлейсиз», -деген эди.

Бу спектакльге алты – жети 
кере къарагъанма. Сейирим, хар 
жолдан ол башха тюрлю баргъан-
ды. Баш жигитни, орус бабасны 
ойнагъанларына кёре да бола 
эди алай. Сора заман да тюрлене 
тургъаны ючюн  хар жолдан оюн-
да ары дери эсленмеген шартла 
сезилгендиле. Сёз ючюн, жайда 
театр солуугъа кетерден алгъа 
«Поминальная милитваны» кёр-
гюзтеди да, биягъы къарайма 
анга. Ол жол хауада ары дери бол-
магъан бир сейир тынгысызлыкъ, 
шургулулукъ бар эди. 

Кюз артында уа Нальчикде 
бушуулу ишле болгъан эдиле. 
Былайда мен Къулий улу ол аланы 
алгъадан билгенди дегенлигим 
тюйюлдю. Сейир шарт: театрдача, 
заманны тюрленнгенин неда тюр-
ленмегенин, хар жангы солууну, 
тебиуню да бир жерде да сезмей-
се. Кертиди, ол иги театрда, ахшы 
оюнлада болады алай.

«Эзоп»
Малкъар театрны сахнасын-

да акъылман Эзопну ажымлы 
къадарыны юсюнден оюннга 
къараучу, эки кере къарап, там-
силлерине, нарт сёзлеча, толу 
магъаналы сёзлерине да тынгы-
лагъанды. 1986 жылда биринчи 
оюнда Юсюпланы Хамитни ролю 
театрны тарыхына киргенди. Ол 
Борис бла Щепкин училищеде 
окуъгъанды. Анда сёзге артыкъ-

да уллу магъана бергендиле. 
Бюгюн да аны сахнадан айтхан 
сёзю – энчи темады. Эзопну 
ёлюмсюз тамсиллерин актёр 
къалай татыулу, магъаналарын 
чыгъарып айтханын кёз аллыма 
келтирсем, аны кеси кёзюм бла 
кёргенча болама…Режиссёр би-
ринчи жол эсин класс чюйреликге 
бургъан эди.

Экинчи кере баш рольну Ба-
пыналаны Зариф ойнагъанды. 
Бу башха спектакльди. Мында 
къырал башчыла бла халкъны 
арасында болумну, ётюрюк ил-
мучуланы, философланы бла 
чынтты поэтлени араларында 
узакълыкъны, сюймеклик бла 
аны ючюн ким къаллай багъаны 
берирге хазыр болгъанын, инсан-
ны, халкъны да азатлыкъ ючюн 
кюреши хар заманда къууанчлы 
бошалмагъанын, ол кюрешни 
ахыры да болмагъанын кёрген-
биз. 

Усталыкъны юлгюсю
Режиссёр бу болумланы алай 

уста ёсдюре, кёргюзте билген-
ди, ала кеслери алларына туууп 
баргъанча эдиле. Ойнай, кюле 
тургъанлай, адамланы къадар-
лары башхаланы оноулары бла 
ажымлы болгъанлары айтыл-
гъанды спектакльде. Билмейме, 
башха къараучула да меничамы 
ангылагъандыла, сезгендиле ре-
жиссёрну кесини аллына салгъан 
борчун. 

Алай республикалы театрлада 
арт жыллада салыннган оюнла-
ны санында, сёзсюз, «Эзоп» бек 
онглу эди. Нальчикде Шимал 
Кавказны миллет театрларыны 
«Южная сцена» атлы биринчи 
театр фестивалында анга энчи 
эс бурулгъанды. Аны чеклеринде 
бардырылгъан «тёгерек столда» 
Адыгеядан келген белгили режис-
сёр К. Хачегогу, театрда белгини 
къалай уста хайырланыргъа бол-
лугъун айта, «Эзопну» келтирген 
эди юлгюге. 

Режиссёр актёрланы кесини иде-
ясы бла «аурутургъа» кереклисин 
башында белгилегенбиз. Быллай 
оюнла алайсыз туууп къалмайды-
ла. Бу спектакльни репетицияла-
рына баргъанымда, актёрла айта 
эдиле къалай сюйюп ишлегенле-
рин, репетицияладан къаллай уллу 
зауукълукъ тапханларын да. Барды 
Къулийланы Борисде аллай кюч: 
кесини оюмун актёрну юсю бла 
айтдыра билген. Алайсыз ахшы 
оюн не хазна болсун.

               САРАККУЛАНЫ Асият.
               СУРАТЛАНЫ Толгъур-

ланы Камал бла Шахмырзаланы 
Алексей алгъандыла.

Театргъа сюймеклигине 
хурмет этеме

Къулийланы Борис бла мен насыплы, огъурлу 
да 1958 жылда танышханма. Москвада окъурукъ 
актёр студияны сайлагъан кезиуде. Кёнделенден 
алтаулан келген эдик Нальчикге. Борис а гитарада 
согъа эди. Ол кюнден бери аны аламат музыкант 
хунерин, адамлыгъын, терен билимин, аналитик 
акъылын сюйгенлей къалгъанма. 

Бюгюн да тюрленмейди анга кёз къарамым. 
Аны да болур, хар кимнича, кем жерлери, алай ала 
къайсыбызда жокъдула. Аны театргъа сюймеклиги 
алай уллуду, аны ючюн анга энчи хурмет этеме. 

Атасын - Хажи - Муссаны, анасын Зухураны да 
таныгъанма. Юйлеринде да болгъанма. Экибизни 
шуёхлугъубузну кёрюп, жашларына айтырларын 
мен билдиририми да тилеучю эдиле.                  

Не заманда да Борисни иш кёллюлюгюне сей-
ир этеме. Артда ол режиссёргъа окъугъанында, 
Москвада тюбеше тургъанбыз. Хар заманда да 
арымай – талмай кюрешгенин кёрюп тургъанма. 
Ол мени юсюмден: «Хамит танк кибик ишлейди», 
-деучюдю. Мен а андан минг кере эринчекме. 

9-чу августда бизни студия ишлеп башлагъанлы 
50 жыл болду. Аны белгилемегенибизге къыйнал-

 Билими энциклопедия 
кибикди

сионалладан осалыракъ да болур 
эдиле. Алай аланы да бойсунду-
ра билген эди режиссёр, ала да 
башхала бла бирге солугъандыла, 
бирча кюйгендиле сахнадагъы 
отда. Былайда «от» деп да бош 
сагъынмадым. Бюгюн да унутмай-

ишлей, орус театрда кёп тюрлю 
чырмаудан ётерге тюшгенди. Алай 
ахырында битеу республика да къа-
рагъан, бир ненча фестивальгъа 
да къатышхан, Москвадан келген 
кесаматчыла да бек бийик багъа 
берген оюн салгъанды. 

Къулийланы Хажи – Муссаны 
жашы Борис 1938 жылда туугъан-

ды. Акъылбалыкъ болгъан зама-
ны битеу да халкъы Къыргъызда 
жашагъан жыллагъа тюшгенди. 

Школну да анда бошагъанды. 
Нальчикге къайтхандан сора ме-

дицина училищеге окъургъа кир-
генди. Москвадагъы Щепкин атлы 

училищеге малкъар студия алы-
нады деген хапарны эшитип, ары 

баргъанды. 
Беш жыл ара шахарда актёр 

усталыкъгъа юйреннгенди. Дагъ-
ыда ГИТИС-ни режиссёр факуль-
тетинде айтхылыкъ А.В. Эфросну 
курсунда аны жашырынлыкъла-

рына тюшюннгенди. Бир ауукъдан
ючюн, Борисни къабарты сахна-
да «Медеяны» къалай салгъа-
ны. Билмейме, Медеяны ролюн 
фахмулу артистка Куна Мисо-
стишхова аламат ойнагъанымы 
ючюнмю, Борисни режиссурасы 
устаданмы, - ол къабарты сахна-
ны бек уллу жетишимлеринден 
бири болгъаны хакъды.

такльлеридиле. Биринчиде биз 
барыбыз да колхоз къурулуш тау 
эллеге бек ажымлы иш болгъа-
нын, аны сылтауу бла кёп ахшы 
адамыбыз жоюлгъанын, кёп 
ахшы адетибиз малтаннганын, 
Совет властьны ызындан угъай, 

аны кёзюне айтхан эдик. 
Аллай кертиликни жазгъан да 

тынч тюйюл эди ол заманда – 
аны ким окъуй эди, ким окъумай 
эди. Алай, сахнагъа чыгъарып, 
ачыкъ айтыу а ким да эталлыкъ 
иш тюйюл эди. Борис а ол ишни 
этгенди, къоркъмагъанды. Ол – 
фахмуну биргесине батырлыкъ 

Ишчи нёгерлерини оюмларыИшчи нёгерлерини оюмлары
гъан да этгенме. Ким биледи, артдаракъ аллай 
онг чыкъса, аламат боллукъ эди. Анча жылны 
ичинде Борис Малкъар театргъа, халкъгъа къул-
лукъ этип келеди. Мындан ары да алай болур 
деп ышанама.

                       ЮСЮПЛАНЫ Хамит,  РФ-ни 
сыйлы артисти.

башханы оюмун онгсунмайдыла. Борисде ал-
лай къылыкъ жокъду. Сёз ючюн, репетицияда 
сен: «Манга былай ары баргъан тапды, алай 
этейим», -десенг, ол бир заманда этме, барма 
дерик тюйюлдю. «Алай ары баргъанынг нек тап 
болгъанын ангылат да, сора эте бер», -дерикди. 

Бир ишими эсгереме. «Сюймекликни по-
эмасында» Къарамырзаны сыфатын къурай 
эдим. Темпераментими тыялмай, Борис айт-
ханча болалмай, къыйналгъанма. Сора ол: 
«Элде къартланы эриклегенинг болгъанмы-
ды?» -деп сорады. Мен кёргюзтюп башлайма. 
Хар бирин да танып баргъанды. 

Ахырында аны атасыны къарындашын кёр-
гюзтеме. Ол а: «Ма аныча эт Къарамырзаны 
сыфатын. Аныча, акъырын темпоритмге кё-
черге, сёзлени да сабыр айтыргъа кюреш», 
-дейди.  Андан сора болгъан эди ол ролюм. 
Ма алай актёрну кесин ишлете биледи Борис. 

Режиссёр актёрдан беш кереге билимли 
болургъа керекди, дейдиле. Къулийланы Борис 
жыйырма беш кереге бийикди. Мени жарсытхан, 
ол кесича профессионалны хазырламагъаны-
ды. Жууукъ 50 жылда малкъар халкъгъа аныча 
уста тууса, насыбы тутарыкъды. 

БАПЫНАЛАНЫ Зариф, 
РФ-ни сыйлы артисти.

«Къанлы тойда» Бапыналаны Зариф, «Къанлы тойда» Бапыналаны Зариф, 
Байзуллаланы Роза эм Атмырзаланы МагометБайзуллаланы Роза эм Атмырзаланы Магомет..

Къулийланы Борис «За тех, кто в море» деген оюнда.Къулийланы Борис «За тех, кто в море» деген оюнда.

ЖуртубузЖуртубуз

Озгъан солуу кюнледе жол-
транспорт авариялада эки са-
бий къыяу тапханды. Аладан 
бири Нарткъалада, экинчиси 
Нальчикде жашайдыла. Ала уа 
кёбюсюнде абаданланы уллу 
кёллюлюклерини хатасындан 
ачыгъандыла.

Быйыл 17-чи августда кюндюз 
сагъат 2-де «ВАЗ -11113» авто-
машинаны 1967 жылда туугъан 
водители Нарткъалада Кахун 
орам бла келе болгъанды. Ол 
Кандохов орамгъа жете кел-
генлей, 32-чи номерли юйню 
къатында 6-жыллыкъ жашны 
бастыргъанды. Былайда терс-
лик сабийни кесиндеди. Ол 
къыстау кетип баргъан автома-
шинаны аллына суху чыгъып 
къалгъанды. Ол заманда води-
тель, абызырап, машинаны бир 
жанына буралмагъанды. 

Россейни Федеральный сюд 
приставларыны федеральный 
службасыны Къабарты-Мал-
къарда Управлениясыны Май 
район бёлюмю, 8 вьетнамлыны    
административ жууапха тартып, 
къыралыбызны жеринден ты-
шына къыстауну юсюнден доку-
ментле келгендиле. Алагъа кёре 

Келе тургъан окъуу жылдан башлап сабийле 
школгъа бир тюрлю форма кийип барлыкълары 
алгъаракъладан да белгили болгъанды. Ата-ана-
ла, устазла, сабийле кеслери да ол башламчы-
лыкъгъа не кёзден къарагъанларын билир мурат 
бла биз соруу бардыргъанбыз.  

ДЖУЛАБЛАНЫ Майрус, КъМКъУ-да админи-
стратор:

- Аллай форманы борчлу халда кийерге тийишлиди. 
Ол окъуучуланы барысында да бир кибик болса иги-
ди – бир тюрсюнлю, бир къумачдан, бирча тигилген. 
Ол жумуш а школла кийимлени кеслери заказ этип 
алсала, игирек  толтуруллукъду. Андан сора да, мен 
къызлагъа боялыргъа, мардадан кёп алтын жюрю-
тюрге  эркинлик берлик тюйюл эдим. Жашчыкъла да 
низамлы, адепли болургъа керекдиле. 

РАСУЛЛАНЫ Лейля, устаз:
- Школ форманы кийириу ахшы оноуду. Менича, 

кёпле да оюм эте болурла, ол сабийлени араларында 
социальный тенгликни тохташдырыргъа болушурукъ-
ду. Баям, бу башламчылыкъны терсге санарыкъла да 
чыгъарла.  

Мен устазма, кёп затны да кёреме. Бир сабийни  
кийими осалыракъ болса, ол бирсилеге сукъланып 
къыйналады. Онглуракъла да аны басынчакъларгъа 
кюрешедиле. Мен ангылагъандан, ала окъуучуланы 
барысын да бир кибик кийиндириу, айхай да, аланы 
энчиликлерин тас этдирликди дерикдиле. Болсада 
инсанны энчилиги аны ариу, багъалы неда учуз 
кийими бла угъай, къылыгъы, сагъыш эте билгени, 
итиниулюгюню юсю бла бериледи. 

КЪАЙГЪЫРМАЗЛАНЫ Ийнал, редактор:
- Сёзсюз, школ форма низамлы болургъа себеплик 

- Салах бла Саният юйде-

гили болгъанлы озгъан эки 

айны ичинде бу жолча бир 

бирлерине кёлкъалды болуп 

хыны сёлешмегендиле. Юйюр 

тамата эрттенликде ишге 

ашыгъып кийине туруп:

- Ариука, кёлегими тюймеси 

тюшгенди, аны тиксенг эди, 

- деди.

Жукъусу иги аязмагъан 

этерикди. Аны кийириу бусагъатда жамауатда артдан-
артха  ачыкъ бола баргъан мюлк, ырысхы  болумну 
женгиллендирликди, деп алай сунама. Нек дегенде 
аны болушлугъу бла сабийлени араларында ырысхы 
башхалыкъла кёзге алай урунурукъ тюйюлдюле.      

ТЕММОЛАНЫ Фатима, окъуучу:
- Мен оюм этгенден, школ форма къолайлары аз 

неда кёп сабийли юйюрледен окъуучулагъа тенгле-
ринден башха болмазгъа болушурукъду. Андан сора 
да, ол бек ариуду, аны жюрютюу окъуучугъа ёхтемлик 
берликди. 

Алгъа хар ким да сюйгенича кийине эди. Школгъа 
«жыртыкъ» джинсала бла келиу бек эришиди деп, мен 
алай сунама. Кийимни болушлугъу бла адам кесин бир 
тюрлю даражагъа салыу терсди. Школда уа окъууну 
юсюнден сагъыш этерге керекди.

АКЪАЙЛАНЫ Лейля, юй бийче:
- Школ форманы кийириуню, окъуучуланы барын да 

бир сыфатха келтириуню тюзге санамайма. Мен сабий-
ими башхала излегенича угъай, кесими кёз къарамыма, 
онгума кёре кийиндирирге сюеме. Бютюнда школ фор-
маны качествосуна къарасанг, андан кёлюнг чыгъады. 

Сатыучу болуп ишлейме да, аналаны къумачла алып 
айланнганларын бек иги кёреме. Биринчиден, къумачха 
тёлетип, экинчиден, тикген адамгъа тёлетип, адам-
лагъа аллай бир къоранч чыгъарыргъа неге керек эди?

ЖАЗАЛАНЫ Альберт, аспирант:
- Сабийле бирча кийиннгенлерини хатасы жокъду. 

Бири къан багъагъа кийинип, бирси уа анга сукъланн-
ган иги тюйюлдю.  Алай ата-аналаны амалларын да 
эсге алыргъа керекди.   

Сорууну КУЛЬЧАЛАНЫ 
Зульфия бардыргъанды.

Сиз а школ форманы 
кийириуге къалай къарайсыз?

Виктор бла Мария Котляровла 
бидиргеннге кёре, аланы археоло-
гия  излеулери бу жол да саугъа 
келтирмей къоймагъанды. Ала 
таулагъа атланнган кюнлерини 
биринде  адам сейир этерча тёп-
тёгерек ташлагъа тюбегендиле. 

-Къашхатаудан ётгенинглей,  
узунлукълары да тёрт километрге 
жетген эки къол барды. Ол жер-
леде шаудан суула саркъадыла, 

Функциональная киста, тёреде бол-
гъаныча, къоркъуулу тюйюлдю Гинеко-
логияда бу проблема  асламысында кеси 
аллына тамамлынылып къалады. Болсада 
яичникде функциональная киста болгъа-
ны ачыкъланса, сакъ болургъа керекди.

Ауруумуду неда мардамыды?
Докторланы кёплери яичникледе функ-

циональный кисталаны  ауруугъа хазна 
санамайдыла. Бир жаны бла  алып 
къарагъанда, аллай кистала саулукълу 
тиширыулада да  чыгъадыла, экинчи жа-
нындан а - ала  тиширыуланы асламысын-
да болмай да къаладыла. Тиширыулада 
аллай киста  хар ай сайын толуп, жетип 
(бишип), бузулуп турургъа керекди. Ол 
фолликулада-бир энчи пузырьчыкъде 
орналады, ол а бир суусун затдан толады. 
Тиширыу юсюне кёрюу  заманны жарымы 
озгъандан сора, 14-чю-15-чи кюнде ол 
«пузырь» атылады, андагъы яйцеклетка 
жаш оруннга чыгъады. Ол мында сперма-
тозоид бла жолугъады, алай бла уа сабий 
ананы къарынында жаратылады, фол-
ликула болгъан жерде айнып башлайды. 
Сперматозоид бла яйцеклетка тюбеш-
мей къалсала, тиширыуда юсюне кёрюу 
башланады, андан сора уа  фолликулада 
кезиулю яйцеклетка айнып тебирейди.

Функциональная киста, фолликула 
тийишли кезиуде атылмай къалсала чыгъ-
ады-жёлтое телода суусун зат жыйылса.

Функциональная киста да жёлтое  
телону кистасы да кеслерин билдирмей-
диле, ол себепден а тиширыула аланы  
болгъанларын билмей турадыла. Паци-
енткала аланы сунмай тургъанлай сезип 
къоядыла, УЗИ тинтиуню план бла неда 
башха сылтау бла этдирилген заманда. 
Яичникни функциональная системасы 

18-чи августда да «Ниссан» 
автомашинаны 1966 жылда ту-
угъан водители Нальчикде Му-
сов орамда 10-чу номерли юйню 
арбазында 5-жыллыкъ жашны 
бастыргъанды. Ол а былай бол-
гъанды: сабий тенглери бла ой-
наргъа кёлю кетип, алайтын озуп 
баргъан автомашинаны аллына 
чыгъып, аны тюбюне тюшгенди.

Эки сабий да орамда къат-
ларында абадан адам болмай 
ачыгъандыла. Аны бла бай-
ламлы бусагъатда тинтиу ишле 
бардырыладыла.

Хурметли жамауат! Къабар-
ты-Малкъарны къырал автоин-
спекциясы, битеу кючню салып, 
жоллада сабийле ачымазча къо-
шакъ мадарла этедиле. Энтта 
да эсигизге салабыз, сабийлени 
жоллада, орамлада палахдан 
сакъларча жюрюрге юйретиу 

бусагъатда таматаладан бю-
тюнда уллу жууаплылыкъны из-
лейди. Аны хар ата, ана сезип, 
кеслерини низамлары, адеп-
къылыкълары, жолда жюрюй 
билиулери бла сабийлеге юлгю 
кёргюзтюрге керекдиле.

***
Чегем районда бу кюнле-

де кече 10-дан озуп «Май-
ский-Нальчик» автомобиль 
жолну 33-чю километринде 
VOLKSWAGEN TOUAREG  авто-
машинаны Нальчикде жашагъ-
ан 14-жыллыкъ водители жол-
транспорт аварияда ёлгенди. 
Ол, Майский шахардан Наль-
чик таба келе, автомашинасын 
жол жанында темир буруугъа 
элтип ургъанды.

КъМР-де МВД-ны ГИБДД-
сыны пресс-службасы.

тийишли оноу этилликди.
Ол гражданла жашау жорукъ-

лагъа бузукълукъ этгендиле. Аны 
бла байламлы Май район бё-
люмню жарашдырыучу судьясы, 
аланы административ жууапха 
тартып, къыралдан тышына ке-
терлерини юсюнден оноу этгенди. 
Анга кёре, вьетнамлыла МВД-ны 

КъМР-де энчи приёмнигинде 
турадыла. Ала анда миграция 
законодательствогъа кёре къы-
ралдан тышына кетерилирлери-
ни болжалын сакъларыкъдыла.

Фатима АЛТУДОВА,
СМИ бла байламлыкъ жюрютюу 

жаны бла специалист-эксперт.

кесин къарынны тюп жанында тынгысыз-
лыкъны чыгъарып неда  юсюне кёрюуню 
заманын артха созуп билдиреди.

Багъаргъамы, угъаймы?
 Гинекологла асламысында экинчи жуу-

апны жаратадыла. Функциональная киста 
саулукъгъа къоркъуу чыгъармайды: бир-
эки айдан сора ол кеси кетип къалады. 
Экинчи жанындан а УЗИ бла къарагъанда, 
аны яичниклени башха кисталарындан айы-
рыргъа  онг болмайды, аланы  бир-бирлери 
уа репродуктивный сфераны аурууларын 
чыгъарыргъа боллукъдула, аны къой,  къор-

къуулу кёпчюулени (онкологияны) окъуна.
Яичниклени кисталарына  аллай  къор-

къуулары жаланда 10 процентни тутады-
ла, 90 процентлери уа функциональная 
кисталадыла.

Болсада кисталары болгъан тиширыу-
ла кеслерине УЗИ бла  хар экинчи айда  
къаратыргъа керекдиле, юслерине кёрюу 
башланнгандан сора 5-7 кюн озуп. УЗИ  
яичникде къуралыу кетгенин неда гитче  
болгъанын  кёргюзте эсе, жарсыу  жокъду. 
Кистаны уллулугъу – гитчелиги тюрлен-
меген эсе, тинтиуню дагъыда этдиригиз.

Андан сора да, къанны онкометр бла 
анализ этдирирге керекди, гинекологга да  
кёрюнюрге тийишлиди.

 Кистала уллайгъан эте эселе, къоркъуу 
болгъанын ангылагъыз. Аны хатасындан  
къарынны тюп жаны ачытырыкъды неда  
ичигизден къан чыгъарыкъды. Аллай бел-
гиле  бар эселе,  врач бла ушакъ этерге 
керексиз.

Къутулургъа онг бармыды?
Яичникни кистасы  нек чыкъгъаны ме-

дицинагъа белгили тюйюлдю. Болсада 
стресслеге жолукъмазгъа, тынгылы жукъ-
ларгъа, асыры бек арымазгъа, тап ашар-
гъа, тириликни сакъларгъа кюрешигиз. 
Алай ол тюрлю затла да 100-процентлик  
гарантияны бермейдиле.

Функциональная кисталары терк-терк 
чыкъгъан тиширыулагъа гормональный 
контрацептивлени курсларын этерге  деген 
рекомендация бериледи.

Ол дарманла яичниклени  тап ишлеуле-
рине себеплик   этедиле. Алай ол тюрлю 
оюмну  врач айтыргъа керекди.

Ксения КНЯЗЕВА.
«АиФ. Здоровье» газет.

жар жерлери да кёп. Аны себепли 
топурагъы, ташы да къуру тюбюне 
оюлгъанлай, сууну таза болургъа 
къоймайдыла. Былайлада жюрюрге 
къыйынды, аны ючюн болур адам 
хазна  айланып кёрюнмейди. Андан 
иш болур, бям, тамаша затлагъа, 
геологланы тиллеринде айтханда уа, 
конкрециялагъа чыгъып къалгъаны-
быз, -  дейди Виктор Котляров.     

Ташланы араларында диамет-

рлери 3-4 метр болгъанлары да 
бардыла. Аланы  хар жерде да 
кёрюрге боллукъ эди: сууну ичинде, 
жагъасында, кёбюсю уа адам къо-
лу бла ишленнгенча - тёп-тегерек. 
Жол  болмагъаныны  хатасындан 
ташланы тюбюне эндирир онг 
жокъду, кеслерини да ауурлукъла-
ры бир ненча тонна болур.  

Быллай тёгерек ташланы дуния-
ны хар жеринде да табадыла.  Орта 
Америкада, Новая Зеландияда 
тюбейдиле. Андан къалса, Къазах-
станда, Румынияда, Бразилияда эм 
Россейде. 

Бу кюнледе табылгъан ташланы 
бек уллусуну ауурлугъу оналты 
тоннагъа жетеди. Была къайдан 
чыкъгъанларыны юсюнден алимле 
энтта да бир оюмгъа келалмагъ-
андыла. Алай бла аланы жаныуар 
гаккылагъа, белгисиз, кёкден тю-
шюрюлген кёгетлеге, бирле уа топ 
- элияны кючюнден жаратылгъан 
материаллагъа санайдыла.  

Бизни корр.

къатын, тёшегинден энди къо-

баргъа кюреше:

- Мен кийим тигерге окъу-

магъанма, - деп, бирси жаны-

на бурулуп, башын жууургъан 

тюбюне сукъду.

Салах, аш къангагъа ашыгъ-

ышлы олт уруп,  ауузланыр 

къайгъыгъа кирди. Кечеден 

къалгъан сууукъ хантусдан 

бир-эки уртлап, къашыкъны 

бир жанына салып: «Ашынгы 

не тузу, не мыстысы жокъду. 

Атанг, ананг сени не затха юй-

ретген болурла?», - деп, иги да 

чамланды.

- Мен санга шапа тюйюл-

ме,  багъа лы юй бийчеме, 

технология техникумда билим 

алмагъанма. Мени агроном-

гъа дипломум барды, - деп, 

Саният, башын жууургъандан 

Къашхатау башында - тёгерек ташлаКъашхатау башында - тёгерек ташла

Бюгюн бар, тамбла уа - жокъ

къаратып, ачыуланды.

- Алай эсе, мени не будай 

сабанларым, не мамукъ план-

тацияларым жокъдула. Манга 

аш эте, кийимиме тюйме тиге 

билген юй бийче керекди, Са-

ният, ангыладынгмы? – деп, 

аш къангадан секирип туруп, 

жолуна ачыулу кетди.

- Манга да керек тюйюлдю, 

сенича, къадыр къылыкълы 

эр, - деп, Саният тёшегин-

ден тура келгенлей, кюзгю 

аллына олтуруп, къашларын 

иничгертирге, жукъартыргъа 

киришди.

ЛУКЪМАН улу М. 

Бизни республикада адамны 
кеслерини аламатлыгъы бла 
сейирге къалдырырча жерле 
кёпдюле, бютюнда аллай ариу 
табийгъаты болгъан жерле тау 
ауузларыдыла. Аладан бири 
кесибизден тышында да, тыш 
къыралланы келечилерине 
окъуна белгили болгъан, чын-
гыл къаяны тешип саркъгъан 
Чегем ауузунда Чегем  чуч-
хурладыла. Аланы бир кёрген 
ары къайтып келмей хазна 
къалгъан болмаз.  Къулийла-
ны Къайсын да ёрге-энишге  

озгъанда да, алайда тохтап, 
ол сууланы саркъгъанларына 
къараргъа бек сюйгенди.

Мени бюгюн жолгъа ат-
ланнганым да анданды, багъ-
алы газет окъуучула, сизни 

толкъунланып, суу бюрчюкле-
рин жолгъа чачады.

Узакъдан окъуна кёзюнге 
тюрлю-тюрлю тюрсюнлю боя-
ула кёрюнедиле, бираз барып, 
жууугъуракъ келгенден сора 

сезесе аланы эшилген кийимле 
болгъанларын. Таулу тиширыу-
ла буруннгу заманладан окъуна 
жюн, тери, тигиу-бичиу ишге 
къолдан уста болгъандыла.

Жолну жанында, къая ыр-
быннга къысылып, узун тиз-
гинде жюнден эшилген кий-
и м л е  та г ъ ы л а д ы л а .  А н д а 
кёлекле,жыйрыкъла, тёбен 
жанла, боюнлукъла, женгсиз-
ле, бёркле, таулу къалпакъла, 
эбизе бёркчюкле да бардыла. 
Тюрсюнлю териледен тигил-
ген тиширыу кийимле. Аланы 
ариулукълары мазандаран 
кюйюзден кем тюйюлдю десем, 
ётюрюк болмаз. Солугъанла 
асыры кёпден, анда болгъан 
затланы барын да кёрюрге онг 
болмайды. Тиширыула, саты-
уларын да эте, эшиулерин да 
къоймай бардырадыла.

Бери солургъа келгенлени 
атха, эшекге минип суратха 
тюшер амаллары да барды, 
мында ол жумушну жашчыкъ-
ла тындырадыла. Ол угъай 
эсенг да,  чучхурлада къум 
аулакъланы «кемесин» окъуна 
кёрюрге боллукъду.  

Хау, тюе, бек уллу тюе, аны 

чучхурланы бюгюннгю жашауу 
бла шагъырей этерге деп. Тар-
гъа кирип тебирегенлей окъу-
на, бетинге Чегем черегинден 
хычыуун ,  са лкъын,  сериу -
юн, тау хауа урады. Адамны 
санлары женгилленип, кёлю 
кётюрюлюп,  тау жаннетине 
киргенча болуп къалады. Жол-
ну эки жанында деменгили, 
бийик къысыр къаяла, алай-
дагъыланы тынчлыкъларын 
сакълагъан бегеуюллеча ёх-
тем сюеледиле. Черек да, жол 
къоратыргъа ашыкъгъанча, 

иеси Тохаланы Омарды. Мын-
да солугъанланы уллусу, гит-
чеси да анга минип суратха 
тюшерге бек сюедиле. Мен 
анда сатыу бардыргъан ти-
ширыуланы бир къаууму бла 
къысха ушакъ этгенимде, ала 
болгъан жарсыуларын айтып 
билдиргендиле. Ол да неди 
десегиз- тынгылы сууукъдан, 
къызыудан апчымай сатыу 
этерча башы жабылгъан жер 
болмагъаныды. 

Бери жаланда Блунгудан, 
Хушто-Сыртдан, Тёбен-Че-
гемден келип къалмайдыла 
сатыу этерге.  Яникойдан, 
Биринчи, Экинчи Чегемден 
да келедиле. Алагъа ол эл-
лени администрациялары-
ны башчылары неда район 
оноучула, эс буруп, бир онг 
табып болушлукъ этселе, бек 
ыразы этерик эдиле. «Рай-
он, эл оноучулагъа да бек 
ышанабыз жарсыуубузгъа 
эс бурурла деп», - дегендиле 
тиширыула ушакъларыны 
ахырында.     

РАЧЫКЪАУ улу Борис.
Суратла авторнудула.

Орталарын айырыу
Масхара

Къыралыбыздан къысталлыкъдыла

Гитчелени кеси алларына къояргъа жарамайды

Къабарты-Малкъар Республиканы Парламентини депутатлары эм КъМР-ни Парламентини Ап-
паратында къуллукъ этгенле Къабарты-Малкъар Республиканы прокуроруну биринчи орунбасары 
ЖЕККЕЛАНЫ Махмутну жашы Аллахбердиге аны уланы Тахир ажымлы ёлгенине бушуу этип, 
къайгъы сёз бередиле.   

Чегем чучхурлаЧегем чучхурла


